
	NN
	Առաջարկության հեղինակը
	Առաջարկությունը
	Պատասխանը

	1.
	ՀՀ Նախագահի աշխատակազմ
	Դիտողություններ և առաջարկություններ չկան
	-

	2.
	ՀՀ սփյուռքի նախարարություն
	Դիտողություններ և առաջարկություններ չկան
	-

	3.
	ՀՀ կրթության և գիտության նախարարություն
	Դիտողություններ և առաջարկություններ չկան
	-

	4.
	ՀՀ սպորտի և երիտասարդության հարցերի նախարարություն
	Դիտողություններ և առաջարկություններ չկան 
	-

	5.
	ՀՀ արտակարգ իրավիճակների նախարարություն
	Դիտողություններ և առաջարկություններ չկան
	-

	6.
	Պետական գույքի կառավարման վարչություն
	Դիտողություններ և առաջարկություններ չկան
	-

	7.
	Քաղաքացիական ավիացիայի գլխավոր վարչություն
	Դիտողություններ և առաջարկություններ չկան
	-

	8.
	ՀՀ արդարադատության նախարարություն
	1. Արձանագրային որոշմամբ հաստատված կարգի 19-րդ կետի վերաբերյալ հայտնում ենք, որ ՀՀ արդարադատության նախարարության իրավական ակտերի նախագծերի վերաբերյալ պետական փորձա​գիտական եզրակացություն տալու ժամկետները հստակ սահմանված են “Իրավական ակտերի մասին”  ՀՀ օրենքով և ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրով: Այս առումով գտնում ենք, որ ՀՀ կառավարության 2002 թվականի հունիսի 20-ի թիվ 890-Ն որոշմամբ սահմանված հանձնարարականների կատարման ժամ​կետ​​ներով առաջնորդվելու դեպքում կխախտվեն վերոհիշյալ իրավական ակտերի պահանջները: Բացի այդ գտնում ենք, որ ՀՀ կառավարության 2002 թվականի հունիսի 20-ի թիվ 890-Ն որոշմամբ սահմանված հանձնա​րարականների կատարման ժամկետ​ները բավարար չեն իրավական ակտերի նախագծերի բազմակողմանի ուսումնասիրության (միջազգային փորձ, եվրոմիության ակտեր, միջազգային պայմանագրեր, եվրոպական դատարանի ակտեր, ՀՀ օրենսդրության համապատաս​խանություն) և իրավական պետական փորձաքննության անցկացման համար:
	Ընդունվել է, խմբագրվել է: 

	
	
	2. Կարգի 39-րդ կետն անհրաժեշտ է խմբագրել համապատաս​խանեցնելով “Իրավական ակտերի մասին”  ՀՀ օրենքի 28-րդ հոդվածի պահանջներին, որոնցով հստակ սահմանված են ՀՀ կառավարություն ներկայացվող իրավական ակտերի նախագծերի հետ ներկայացվող փաստաթղթերի ցանկը և դրանցում ներառվող տվյալների նկարագիրը:
	Ընդունվել է` կետը խմբագրվել է: 

	
	
	3. Կարգի 51-րդ կետն անհրաժեշտ է խմբագրել նկատի ունենալով, որ նախագծի դրույթները վերաբերում են “ՀՀ պետական կառավարման մարմնի աշխատակազմի ներքին գործավարության կարգին, այլ ոչ թե ՀՀ կառավարության աշխատակազմի”
	Ընդունվել է  կետը հանված է:

	
	
	4. Կարգի 53-րդ կետում “հրամանի նախագիծ” բառերն անհրաժեշտ է փոխարինել “իրավական ակտի նախագիծ” բառերով, նկատի ունենալով, որ “Իրավական ակտերի մասին”  ՀՀ օրենքով  “հրամանի նախագիծ” հասկացություն սահմանված չէ:
	Ընդունվել է  խմբագրվել է:

	9.
	ՀՀ տրանսպորտի և կապի նախարարություն
	 Նախագծի հավելվածի 62, 63, 64 և 74-րդ կետերը խմբագրման կարիք ունեն, քանի որ պետական կառավարման տարբեր մարմիններում նշված կետերում նախատեսված գործառույթները` հրամանների համարա​կալում, պահպանում և արխիվացում իրականացվում է գործավարու​թյան կազմա​կերպման և վարման համար պատաս​խանատու ստորա​բաժանման կողմից, որի համապատասխան աշխա​տակիցների պաշ​տոնի անձնագրերում արդեն իսկ նախատեսված են այդ գործառույթները:
 Միաժամանակ նպատակահարմար չենք համարում անձնակազմի կառավարման մասով հրամանների համարակալման գործառույթի իրականացումը անձնակազմի կառավարման ստորաբաժանման կողմից, քանի որ այդ դեպքում հնարավոր է մի շարք հրամանների համարների համընկնում:

Այդ կապակցությամբ առաջարկում եմ նախագծի հավելվածի 62,63,64 և 74-րդ կետերը “Անձնակազմի կառավարման վարչությունում” բառերից հետո լրացնել “կամ ստորաբաժանումում” բառերով, իսկ 64-րդ կետը “Անձնակազմի կառավարման վարչության պետն” բառերից հետո լրացնել “կամ ստորաբաժանման պետն” բառերով:
	Չի ընդունվել: Նպատակահարմար ենք գտնում միայն անձնակազմի կառավարման ստորաբաժանման կողմից նախապատրաստված հրամանների համարակալումը, դրանց պահանումն` արխիվացումը անձնակազմի կառավարման  ստորաբաժանումների կողմից: 
Ինչ վերաբերում է հրամանների համարաների համընկնման մտավախությանը, ապա կարգի 59-րդ կետում հստակ շարադրված է, որ ”մարմնի ղեկավարի և աշխատակազմի ղեկավարի հրաման​ները համարա​կալվում են առանձին’’, քանի որ դրանք տարբեր իրավական ակտեր են: 

Ինչ վերաբերում է անձնակազմի կառավարման ստորաբաժանման քաղաքացիական ծառայողների պաշտոնների անձնա​գրերում համարակալ​ման գործառույթի նախատեսված չլինելուն`  ըստ էության հրաման​ների համարա​կալումը ֆունկցիոնալ կամ մասնագիտական աշխատանք չէ,  այն տեխնիկական բնույթի աշխա​տանք է, որը պաշտոնի անձնագրում նախատեսելը պարտադիր չէ:

	10.
	ՀՀ էներգետիկայի և բնական պաշարների նախարարություն
	1. կարգի 11-րդ կետում “(այսուհետ` ստորաբաժանում)” բառերը փոխարինել “(այսուհետ` Պատասխանատու ստորաբաժանում)” բառերով, քանի որ հետագա տեքստում աշխատակազմի մյուս կառուց​վածքային ստորաբաժանումները նշելիս նույնպես օգտագործվում է “ստորաբաժանում” բառը: 
	Ընդունվել է  մասնակի, առաջարկու​թյունը ներառվել է կարգի 2-րդ, այլ ոչ թե 11-րդ կետում: 

	
	
	2. 37-րդ կետում “իրավաբանական ստորաբաժանումը” բառերը փոխա​րինել “իրավաբանական ստորաբաժանման” բառերով:
	Կետը խմբագրված է:

	
	
	3. 63-րդ կետը հանել
	Ընդունվել է:

	
	
	4. 64-րդ կետը շարադրել հետևյալ խմբագրությամբ` “Համա​պա​տաս​խանաբար անձնակազմի կառավարման ստորաբաժանման և Պատաս​խանատու ստորաբաժանման ղեկավարները հրամանի էլեկտրո​նային տարբերակը համակարգով ուղարկում են հասցեատիրոջը:”


	Ընդունվել է մասնակի` խմբագրվել է:

	11.
	ՀՀ առողջապահության նախարարություն
	1. Նախագծի 12-րդ կետը, մասնավորապես պարզ չէ էլեկտրոնային փաստաթղթերի դեպքում դրոշմակնիքը ինչպես  է դրվելու, և արդյոք վերջինիս վրա դրված մտից համարը նշվելուց հետո կրկին համակարգ մտցնելիս նույն փաստաթուղթը տարբեր մտից համարներ չի ունենա:
	Կետը խմբագրված է:

	
	
	2. Լրացուցիչ հստակեցման կարիք ունի նախագծի 20-րդ կետով սահմանված ժամկետը, մասնավորապես հարկ է նշել, որ ներկայումս օրինակ, ՀՀ առողջապահության նախարարի 29.08.2004 թվականի N 768-Ն հրամանի 32-րդ կետով լրացուցիչ ուսումնասիրություններ, հիմնա​վորումներ չպահանջող փաստաթղթերի, դիմում-բողոքների համար սահմանված է մինչև  15 աշխատանքային օր, իսկ լրացուցիչ ուսումնասիրությունների դեպքում միայն սահմանված է մեկ ամիս ժամկետ: Միաժամանակ, առաջարկում ենք նաև օրերը սահմանելիս, հստակ նշել թե օրերը սահմանված են աշխատանքային, թե օրացուցային, ինչը թույր ըմբռնումների տեղիք չի տա հետագայում: 
	Կետը խմբագրված է:

	
	
	3. Կարգի 39-րդ կետն առաջարկում ենք հանել, քանի որ  իրավական ակտերի նախագծերին կից ներկայացվող անհրաժեշտ փաստաթղթերի ցանկն արդեն իսկ սահմանված է “Իրավական ակտերի մասին”  ՀՀ օրենքի հոդված 28-ով:
	Կետը խմբագրված է:

	
	
	4.լրացուցիչ պարզաբանման կարիք ունի նախագծի 62-րդ կետը, մասնավորապես, նշված կետով սահմանված է, որ անձնակազմի կառավարման վարչության կողմից նախապատրաստված հրամանները նախատեսվում է համարակալել և պահպանել նշված վարչությունում, սակայն պարզ չէ, թե նշված հրամանները ինչպես է կնքվելու և ում կողմից:
	Հաշվի առնելով  հրամանների կնքման հետ կապված յուրաքանչյուր մարմնում առկա առանձնահատկու​թյունները, ամեն մի մարմին կարող  է գործավարության իր կարգում նախատեսել դրանք:

	
	
	5. Նախագծի 5-րդ գլխում առաջարկում ենք դիտարկել նաև ՀՀ արդարադատության նախարարության սահմանված կարգով գրանցման ներկայացվող հրամանների համարակալման, կնիքման և հետագայում պահպանման հարցերը:
	Ընդունվել է մասնակի: Կարգի 2-րդ բաժինը լրացվել է նոր կետով, որի համաձայն ՀՀ արդարադատու​թյան նախարարու​թյան կողմից գրանցվող գերատեսչա​կան նորմատիվ իրավական ակտերի մուտքն ու ելքն իրականացվում է “Իրավական ակտերի մասին” ՀՀ օրենքով սահմանված կարգով:

	
	
	6. Լրացուցիչ հստակեցման կարիք ունի նաև նախագծի 70-րդ կետը, համաձայն որի մարմնի ղեկավարի կողմից համակարգով հաստատ​վելուց հետո, այսինքն երբ փաստաթղթի վրա արդեն իսկ առկա է հերթական համար, նոր ձևաթղթով կրկին պետք է տրվի հաստատման:
	Այն մարմինների, որոնց հետ փաստաթղթաշրջանառությունը դեռևս իրականացվում է թղթային տարբերակով, ապա` այ’ո, մարմնի ղեկավարի կողմից համակարգով հաստատ​վելուց հետո, այն ձևաթղթով կրկին պետք է տրվի հաստատման

	
	
	7. նախագծի 72-րդ կետը ևս լրացուցիչ պարզաբանման կարիք ունի, մասնավորապես նշված է որ “փաստաթղթի թղթային տարբերակը պետք է  վավերացվի համապատասխան ստորաբաժանման կնիքով”, այն ինչ օրինակ ՀՀ առողջապահության նախարարության ՀՀ զինանշանով կլոր կնիքով կնքվում են ֆինանսատնտեսական փաստաթղթերը, աշխա​տանքային գրքույկները, պայմանագրերը, ծառայողական վկայական​ները, ինչպես նաև այն փաստաթղթերը, որոնք պահանջում են նախարարության կողմից անհրաժեշտ վավերացում:
	Խմբագրված է  կարգի 70-րդ կետում “համապատասխան ստորաբաժանման” բառերը փոխարինվել է “պատասխա​նատու ստորաբաժան​ման” բառերով:



	
	
	8. Նախագծի  78-րդ կետում հստակեցման կարիք ունի առաքման նպատակով գրությունների թղթային տարբերակների հանձնումը ստորա​բա​ժան​ման աշխատողին, քանի որ առաքումը և համապա​տասխան բոլոր ելքային համարները գրվում են ներկայումս քարտու​ղարու​թյան կողմից: 

Միաժամանակ, հարկ ենք համարում նշել, որ ՀՀ առողջապահության նախարարի 2004 թվականի օգոստոսի 29-ի “ՀՀ առողջապահության նախարարության գործավարության կարգը հաստատելու մասին” N 768-Ն հրամանով կարգավորված են նաև մի շարք այլ հարցեր, օրինակ թղթային տարբերակով ներկայացված փաստաթղթերի կամ ֆայլերի բացակայության դեպքում քարտուղարության կողմից ակտերի կազմման, ինչպես նաև  նախարարություն մուտքագրված փաստաթղթերի մակա​գրելու ստորադասությունը, նախարարության կնիքների և դրոշմների օգտագործման և պահպանման, ինչպես նաև փաստաթղթերի արխիվաց​ման գործընթացների կարգավորումը:

 Հարկ է նշել նաև, որ ներկայացված նախագծի համաձայն անձնակազմի կառավարման վարչության աշխատողների համար նախատեսված են մի շարք պարտականություններ (հրամանների համարակալում), որոնք նշված բաժնի քաղաքացիական ծառայողների պաշտոնի անձնագրով նախա​տեսված չեն, նշված գործառույթների իրականցումը նախա​տեսված է քարտուղարության աշխատողների պաշտոնների անձնագրով:
	Խմբագրված է կարգի 76-րդ կետում “ստորաբաժանման” բառը փոխարինվել է “պատասխա​նատու ստորաբաժան​ման” բառերով:

ՀՀ կառավարության արձանագրային որոշման 2-րդ կետի 1-ին ենթակետը խմբագրվել է, որի համաձայն  այն մարմիններում որտեղ կան գործա​վարության ներքին կարգեր դրանք համապատասխանեցվեն տվյալ արձանագրային որոշմամբ հաստատվող ներքին գործավարու​թյան օրինակելի կարգին:  

Ինչ վերաբերում է անձնակազմի կառավարման ստորաբաժանման քաղաքացիական ծառայողների պաշտոնների անձնա​գրերում համարակալ​ման գործառույթի նախատեսված չլինելուն`  ըստ էության հրաման​ների համարա​կալումը ֆունկցիոնալ կամ մասնագիտական աշխատանք չէ,  այն տեխնիկական բնույթի աշխա​տանք է, որը պաշտոնի անձնագրում նախատեսելը պարտադիր չէ:

	12.
	ՀՀ գյուղատնտեսության նախարարություն
	1. Մարմնի ղեկավարի տեղակալները` համակարգողը, աշխատակազմի ղեկավարը և ստորաբաժանման ղեկավարները նույնպես ստանում են իրենց հասցեավորված թղթակցություն: Անհրաժեշտ է սահմանել դրանց գրանցման, փաստաթղթաշրջանառության կազմակերպման վերաբերյալ դրույթներ:
	Չի ընդունվել: Անկախ հասցեա​տիրոջից, դրանք էլ. փաստա​թղթաշրջանառության համա​կարգում ունեն նույն շարժը, սակայն եթե տվյալ մարմնում դրանց շարժի հետ կապված առկա են որոշակի առանձնահատկություն​ներ, ապա տվյալ մարմինը գործավարու​թյան իր կարգում կարող է նախա​տեսել նման դրույթներ:

	
	
	2.Պետական կառավարման մարմնում ստացվող` պատկերամուտով մուտքագրման ոչ ենթակա փաստաթղթերը կազմում են մեծ ծավալ: Անհրաժեշտ է սահմանել դրանց գրանցման /գրանցամատյանի վարման/, ներքին շրջանառության ավարտման և արխիվացման վերաբերյալ առանձին դրույթներ:
	Չի ընդունվել, քանի որ սույն կարգով սահմանվում է էլեկտրոնային փաստաթղթաշրջանառության համակարգով  ներքին գործավարության կազմակերպումը:

	
	
	3. Ներքին շրջանառության /զեկուցագիր, տեղեկանք, դիմում/ փաստա​թղթեր հասցեագրվում են նաև մարմնի ղեկավարին և համա​կարգողին տվյալ ոլորտի գործունեության կարգավորման ուղղությամբ համա​պատասխան միջոցներ ձեռնարկելու համար: Անհրաժեշտ է  սահմանել դրանց գրանցման, հաստատման և հանձնա​րա​րականների տրման վերաբերյալ դրույթներ:
	Ընդունվել է մասնակի: Կարգի  24-28 կետերը խմբագրվել են: 

	
	
	4.խորհրդակցություն հրավիրում է նաև համակարգողի մոտ` վերջինիս կողմից համակարգվող վարչությունների կամ համակարգի ձեռնարկու​թյունների գործունեության հետ կապված հարցերով: Անհրաժեշտ է սահմանել համակարգողի մոտ խորհրդակցության նախապատրաստ​ման և հրավիրման վերաբերյալ դրույթներ:
	Չի ընդունվել:  Չկա նման  անհրաժեշտություն, քանի որ խորհրդակցության հրավիրումը որևէ առնչություն չունի ներքին գործա​վարու​թյան կազմակերպման հետ:

Անիմաստ ենք համարում ընդհանրապես  սույն կարգում     “համակարգողի մոտ խորհրդակցու​թյան նախապատրաստ​ման և հրավիրման վերաբերյալ” որևէ դրույթի նախատեսումը:

	
	
	5. ՀՀ կառավարության քննարկմանը ներկայացվող նախագծի հետ, բացի 39-րդ կետով սահմանված փաստաթղթերից, ներկայացվում է նաև ՀՀ շահագրգիռ նախարարությունների կարծիքները, ՀՀ արդարադատու​թյան նախարարության պետական իրավական փորձագիտական եզրակացությունը: Անհրաժեշտ է նշված փաստաթղթերը ընդգրկել 39-րդ կետում և հանել “ե” ենթակետը, քանի որ այն հակասում է ՀՀ Սահմանդրության 85-րդ հոդվածին: 
	Կետը խմբագրված է:  

	
	
	6. 51-րդ կետով սահմանվում է միայն ՀՀ կառավարության աշխատա​կազմում հանձնարարականի կատարման ապահովման, դրա ժամկետի երկարաձգման չկատարման դեպքում զեկուցագրի ներկայացման վերա​բերյալ դրույթ: Անհրաժեշտ է նույնաբովանդակ դրույթ  սահմանել նաև պետական կառավարման մարմնի աշխատակազմի համար:
	Կետը հանված է:

	
	
	7. Պետական կառավարման մարմիններում գործում են նաև արձանագրային բաժիններ, որոնք խմբագրում են նախարարության կողմից մշակված իրավական ակտերի և մարմնի ղեկավարի ու աշխատակազմի ղեկավարի հիմնական գործունեության վերաբերյալ անհատական և նորմատիվ հրամանների նախագծերը: Մարմնի ղեկա​վարի և աշխատակազմի ղեկավարի ստորագրումից հետո` համա​պատասխան գրանցամատյաններում գրանցում և համարակալում են հրամանների բնօրինակները, պահպանում հրամանագրքերը և արխիվացնում: Անհրաժեշտ է հստակեցնել և սահմանել դրույթներ հիմնական գործունեության վերաբերյալ հրամանների` այդ թվում նաև նորմատիվ հրամանների նախապատրաստման, գրանցման, համարա​կալման, ՀՀ արդարադատության նախարարություն իրավա​կան փորձա​քննու​թյան ներկայացման և գրանցման, ինչպես նաև հրամանագրքերի պահպանման և արխիվացման վերաբերյալ:

74-րդ  կետում “անձնակազմի կառավարման վարչությունում” բառերն անհրաժեշտ է փոխարինել “համապատասխան ստորաբաժանում” բառերով:  
	Չի ընդունվել:  Պետական կառա​վարման ոչ բոլոր մարմիններում են գործում նման ստորաբաժանումներ: Եթե տվյալ մարմնում կա նման ստորա​բաժա​նում, ապա տվյալ մարմինը գործավարության իր կարգում կարող է նախատեսել նման դրույթներ:

Կարգի 2-րդ բաժինը լրացվել է  նոր կետով, որի համաձայն ՀՀ արդարա​դատու​թյան նախարարու​թյան կողմից գրանցվող գերատեսչա​կան նորմատիվ իրավա​կան ակտերի մուտքը (ելքը) իրակա​նացվում է “Իրավական ակտերի մասին” ՀՀ օրենքով սահմանված կարգով:
Չի ընդունվել, քանի որ նպատա​կահարմար է աշխատակազմի ղեկա​վարի հրամանների համա​րակալված ձևաթղթերը պահպանել միայն անձնակազմի կառավարման ստորաբաժանումում: 

	
	
	8. Ելից գրություններ ուղարկում են նաև համակարգողը և աշխատակազմի ղեկավարը: Անհրաժեշտ է հստակեցնել և սահմանել դրույթներ նրանց կողմից էլեկտրոնային ձևաթղթերի վրա փաստաթղթի նախապատրաստման, ստորագրման և առաքման վերաբերյալ:

Միաժամանակ հայտնում եմ, որ ՀՀ կառավարության կողմից վերը նշված արձանագրային որոշումն ընդունելուց հետո` ՀՀ գյուղատնտեսության նախարարությունում գործավարությունն օրինակելի կարգի դրույթներին համապատասխան կազմակերպելու նպատակով, անհրաժեշտ է ստեղծել լոկալ ցանց և ձեռք բերել 10 համակարգիչ, որի համար պահանջվում է  6.659.0 հազ.դրամ: 
	Չի ընդունվել:  Տվյալ մարմնում ելից գրություններ ստորագրելու իրա​վասություն ունեցող բոլոր  պաշտո​նա​​տար անձանց  համապա​տաս​խան ձևաթղթի վրա  փաստաթղթի նախապատրաստու​մը, դրա ստորագրումն ու առաքումն  իրականացվում են  ընդհանուր կարգով, ինչը հստակ շարադրված է կարգի  6-րդ բաժնում:  

Չի ընդունվել, քանի որ նշված նկատառումը չի հանդիսանում սույն կարգի կարգավորման առարկա:

	13.
	ՀՀ բնապահպանության նախարարություն
	1. Համաձայն “Իրավական ակտերի մասին” ՀՀ օրենքի, ՀՀ կառա​վարության արձանագրային որոշումը չի հանդիսանում իրավա​կան ակտ, ուստի այն չի կարող հիմք հանդիսանալ  ՀՀ բնապահպանու​թյան նախարարի 2004 թվականի հուլիսի 12-ի “ՀՀ բնապահպանության նախարարության գործավարության կարգը հաստատելու մասին” N 190-Ն հրամանի լրամշակման համար: Որպեսզի փոփոխություններ կա​տարվեն վերոհիշյալ հրամանում անհրաժեշտ է վերանայել և լրամշակել ՀՀ կառավարության 2002 թ-ի հունիսի 20-ի “ՀՀ կառա​վարության գործավարության կարգը հաստատելու մասին” N 890-Ն որոշումը, որն հիմք է հանդիսացել այդ հրամանի համար, համապատաս​խանեցնել այն էլեկտրոնային փաստաթղթաշրջանառու​թյան սկզբունք​ներին ու պահանջ​​​​ներին: Միայն այդ դեպքում ՀԳՄ-ները հիմք կունենան փոփոխություն​ներ և լրացումնեեր կատարել նորմատիվ գերատեսչական իրավական ակտով հաստատված գործավարության կարգերում: Հետևաբար չի կարող կատարվել ներկայացված արձանագրային որոշ​ման նախագծի 2-րդ կետի 1-ին ենթակետի հանձնարարականը:
	Չի ընդունվել, քանի որ ՀՀ կառա​վարու​թյան արձանա​գրային մի շարք որոշումներով պետական կառա​վարման մարմիններին տրվում են հանձնարարականներ, բացի այդ, որպես պետական կառավարման մարմինների համար ներքին գործավարության օրինակելի կարգ, այն կարող  է հաստատվել ՀՀ կառա​վարու​թյան արձանա​գրային որոշմամբ:

	
	
	2.Պարզ չէ “ՀՀ պետական կառավարման մարմնի աշխատակազմի ներքին գործավարություն” օրինակելի կարգի նախագծի “Ընդհանուր դրույթներ” բաժնի 7-րդ կետով նախատեսված “անվտանգության ապահովման լրացուցիչ երաշխիքներ” հասկացությունը:
	Չի ընդունվել: Հանրապետա​կան գործադիր բոլոր մարմիններում կան համապա​տասխան ստորաբաժա​նումներ, որոնք  զբաղվում են տվյալ աշխատակազմի համակարգիչների տեխնիկական և ծրագրային աշխատունակության ու անվտանգ​ության ապահովմամբ: Տվյալ ստորա​բաժանման  որևէ աշխա​տողի  պետք է վերապահվեն էլ. փաստա​թղթա​շրջա​նառության համակարգի  կառավարչի իրավասություններ, ով  ըստ անհրա​ժեշտության օրինակ կարող  է առավել խստացնել էլ. փաս​տա​թղթա​​շրջա​նառության  համա​կարգից օգտվողի գաղտնա​բառին տրվող պահանջները: 

	
	
	3.  8-րդ կետում “այն” բառից հետո “նոր” բառի փոխարեն գրել “կրկին անգամ” բառերն, իսկ “ուղարկել” բառից հետո լրացնել “անհրա​ժեշտության” բառը:
	8-րդ կետում չկա “նոր” բառը: Կետը խմբագրված է` միտքն առավել հստա​կեցնելու նպա​տա​կով: 

	
	
	4.12-րդ կետում “գրանցված” բառի փոխարեն գրել “Աշխատակազմում ստացված թղթային” բառերը, իսկ “նշվում է” բառից հետո լրացնել “փաստաթղթի” բառը:
	Ընդունվել է մասնակի: Խմբագրվել է:

	
	
	5. Պարզ չէ, թե 14-րդ կետում ինչու է առանձնացվում  “Քաղաքացիների դիմումները” անհրաժեշտ է նույն մոտեցումը ցուցաբերել իրավաբա​նական և ֆիզիկական անձանց ներկայացված դիմումներին:
	Խմբագրված է:

	
	
	6. 20-րդ կետում անհրաժեշտ է տարանջատել բողոքները, դիմումներն առաջարկություններից, քանի որ դրանք կարգավորվում են տարբեր օրենքներով: “Ժամկետում” բառից հետո լրացնել հետևյալ բառերով“, կամ օրենքներով, կամ այլ իրավական ակտերով սահմանված ժամկետ​ներում”:
	Խմբագրված է:

	
	
	7. 26-րդ կետում առաջարկում եմ հանել “բաժնում անհրաժեշտ քանակով տպելու, բազմացնելու, ինչպես նաև հանձնարարականում նշված” բառերը:
	Չի ընդունվել: Պետական կառա​վարման մարմիններում էլեկտրո​նային փաստաթղթաշրջա​նառու-թյան համակարգի ներդրումից հետո, նշված աշխատանքը պետք է կատարի  տվյալ մարմնում գործա​վարության համար պատասխա​նատու ստորա​բաժանման համապատաս​խան աշխատողը:

	
	
	8. 27-րդ կետում “տվյալ” բառից հետո ավելացնել “փաստաթղթի գրանցումը չեղարկելու և” բառերը:
	Չի ընդունվել: Սխալ է  ընկալվել կամ նախկին 27-րդ կետի բովանդակու​թյունը կամ “չեղարկել” բառի իմաստը: 

	
	
	9.43-րդ կետում առաջարկում եմ հանել “կամ” բառից հետո գրված “ի գիտություն”, “Ի տնօրինություն”, “Ի ղեկավարումն”, “Ի կատարումն” բառերը դրանք փոխարինելով “համապատասխան” բառով:
	Չի ընդունվել: Որպես օրինակելի կարգ, նպատակահարմար է, առան​ձին նշել  տրվող հնարավոր հանձնա​րարականների տեսակները:

	
	
	10. 48-րդ կետն ավելորդ է, քանի որ էլեկտրո​նային փաստաթղթաշրջա​նառության դեպքում առաքումն ստացվում է ավտոմատ: 
	Չի ընդունվել: Առաքումն ավտոմատ կերպով  չի իրականանում:

	
	
	11. 51-րդ կետը կարող է գործել միայն ՀՀ կառավարության աշխա​տակազմի գործավարության կարգով:
	Կետը հանված է:

	
	
	12. 54-րդ կետում նախադասության վերջին բառ “փաստաթուղթը” գրել այսպես “փաստաթուղթը/փաստաթղթերը”:
	Չի ընդունվել: Համաձայն “Իրավական ակտերի մասին” ՀՀ օրենքի 45-րդ հոդվածի  եթե իրավական ակտում , բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ կամ ուղղակի այլ բան չի բխում այդ իրավական ակտի բովանդակությունից:

	
	
	13.61-րդ կետում նշվում է, որ յուրաքանչյուր տարի հրամանների համարակալումը սկսվում է հունվար ամսվա առաջին համարից և ավարտվում է դեկտեմբերի վերջին հրամանով: Նույնատիպ դրույթ անհրաժեշտ է նախատեսել նաև ելից և մտից գրությունների համար:
	Չի ընդունվել: Պետական կառա​վար​ման մարմին​ներում ներդրված էլ. փաստաթղթա​շրջա​նառության համակարգով յուրա​քանչյուր տարի գրությունների համարա​կալումը սկսվում է հուն​վար ամսվա առաջին աշխա​տանքա​յին օրը: Այդ մասին սույն կարգով նախատեսելու անհրաժեշտություն չկա:


	
	
	14. Անհրաժեշտ է նախատեսել առանձին դրույթներ այն մասին թե ինչպես են ձևավորվում ելից և մտից համարները:
	Կետը խմբագրվել է սահմանելով մտից և ելից համարների 

նախատեսման նվազագույն պահանջները:  Պետական կառա​վար​ման մարմիններում ներդրված էլ. փաստաթղթաշրջա​նառության համակարգով համապա​տասխանա​բար ելից և մտից համար​ները ձևավորվում են ավտոմատ կերպով: Յուրաքանչյուր կոնկրետ մարմնում ելից և մտից համարների ձևավորումն ունի որոշակի առաձնահատկու​թյուն​ներ, իսկ  էլ, համակարգը ճկուն է և ընձեռում է  նման հնարավորություն բոլորին:  

	
	
	15. Գործավարության կարգով կամ առանձին հրամանով անհրաժեշտ է ապահովել նախարարության և աշխատակազմի ստորաբաժանումների և առանձին աշխատակիցների կոդավորման համակարգը:
	Ընդունվել է: Էլ. փաստաթղթաշրջա​նա​ռության համակարգում պետա​կան կառա​վար​ման մարմինների կոդավորումը կսահմանվի այլ ակտով:  

	
	
	16. 62-րդ կետում նախատեսված կարգն, երբ անձնակազմի կառավարման վարչության կողմից պատրաստված հրամանները առանձին են համարակալվում և առանձին են պահվում, իսկ մյուս ստորա​բաժանումների կողմից պատրաստված “հրամանները համարա​կալվում, պահպանվում և արխիվացվում են ստորաբաժանում​ներում” հակասում է ՀՀ “Իրավական ակտերի մասին” օրենքի պահանջ​ներին, համաձայն որի ՀԳՄ-ի ղեկա​վարի/նախարարի/ ու աշխատա​կազմի ղեկավարի ստորագրված հրաման​ները պետք է ունենա համապատասխանաբար միասնական համարա​կալում ու պետք է հաշվառվեն հատուկ մատյաններում:
	Չի ընդունվել: “Իրավական ակտերի մասին” ՀՀ օրենքում նման բովան​դակությամբ դրույթ ամրագրված չէ, միաժամանակ կարծում ենք, որ ար​ված առաջարկությունը հակասում է ներկայացված ենթադրյալ դիտողու​թյանը, քանի որ “համապա​տաս​խանա​բար միասնական համարա​կալում” նշված արտա​հայտու​թյունն արդեն իսկ ենթադրում է տվյալ մարմնի ղեկավարի և աշխատակազմի ղեկավարի հրամանների` յուրաքանչյուրի մասով առանձին համարակալում:

	
	
	17. 72-կետն անհրաժեշտ է խմբագրել “ապա” բառից հետո լրացնելով “վավեր էլեկտրոնային ստորագրություն ունեցող” բառերը:
	Ընդունվել է` խմբագրվել է:

	
	
	18. 76-րդ կետում անհրաժեշտ է միանգամից բացել “սահմանված կարգով” բառերը:
	Ընդունվել է` խմբագրվել է:

	
	
	19. 78-րդ կետն ավելորդ է, քանի որ էլեկտրոնային փաստաթղթաշրջա​նառու​թյան դեպքում դա արվում է ավտոմատ:
	Չի ընդունվել: Սույն կետը վերա​բերում է այն մարմիններին որոնց հետ փաստաթղթաշրջանառու​թյունը դեռ իրականացվում  է թղթային տարբերակով:

	
	
	20.81-րդ կետը քննարկելու կարիք ունի, քանի որ միշտ չէ որ դա այդպես է  արվում:
	Ընդունվել է: Կետը հանվել է:  

	
	
	21. Ներկայացված կարգում բացակայում են դրույթներ`

· Էլեկտրոնային փաստաթղթաշրջանառության դեպքում փաստա​թղթերի արխիվացման կարգի և ձևի մասին


	Կարգը լրացվել է  համապատաս​խան բաժնով:

	
	
	· Էլեկտրոնային փաստաթղթաշրջանառության դեպքում թղթային մատյանների զուգահեռաբար վարման անհրաժեշտության մասին:
	Չի ընդունվել: “Զուգահեռաբար թղթային մատյանների վարման անհրաժեշտության ” հարցը թողնված  է համապատաս​խան մարմնի հայեցողությանը և այն սույն կարգով նախատեսելու անհրաժեշտու​թյուն չկա: 

	
	
	· Իրավաբանական և ֆիզիկական անձանց գրություններին էլեկտրո​նային տարբերակով պատասխանելու հնարավորության  մասին:
	Կարգը լրացվել է  համապատաս​խան բաժնով:

	14.
	ՀՀ աշխատանքի և սոցիալական հարցերի նախարարություն
	Հանել նախագծի 63-րդ կետը, քանի որ իմաստային առումով կրկնում է 62-րդ կետին, իսկ 64-րդ կետը հստակեցման կարիք ունի:
	Խմբագրված է:

	15.
	ՀՀ տարածքային կառավարման նախարարություն
	1. 4-րդ կետից հանել “և կնիքի” արտահայտությունը
	Ընդունվել է` խմբագրվել է:



	
	
	2. 8-րդ կետում “պատասխանատու” բառից հետո ավելացնել “ստորա​բաժան​ման ղեկավարը կամ” արտահայտությունը
	Չի ընդունվել:

	
	
	3. 9-րդ կետում “պատասխանատու է ” բառից հետո ավելացնել “տվյալ” բառը:
	Ընդունվել է խմբագրվել է :

	
	
	4. 26-րդ կետում “ուղարկում է” բառից հետո ավելացնել “ստորաբաժան​ման ղեկավարին կամ” արտահայտությունը” 

Նույն  կետում “Բաժնում” բառը փոխարինել “ստորաբաժանումում” բառով
	Կետը խմբագրված է: 

	
	
	5. 27-րդ կետում “ինչպես նաև” բառակապակցությունից հետո ավելացնել “ստորաբաժան​ման ղեկավարին կամ” արտահայտությունը” 
	Չի ընդունվել:

	
	
	6. 37-րդ կետում “իրավաբանական ստորաբաժանումը” բառակապակցու​թյունը փոխարինել “իրավաբանական ստորաբաժանման” բառա​կա​պակցու​​​թյամբ:
	Կետը խմբագրված է:

	16.
	ՀՀ ֆինանսների նախարարություն
	1.Առաջարկում ենք նախագծով հաստատվող օրինակելի կարգի 10-րդ կետը լրացնել 8-րդ ենթակետով` հետևյալ բովանդակությամբ “8. դատական ակտեր, ծանուցագրեր, հայցադիմումներ և դատավարության հետ կապված այլ փաստաթղթեր”
	Չի ընդունվել: Օրինակելի կարգում, որպես մտից փաստաթղթի  նման տեսակ նախատեսելու կարիք չկա, դրանք չունեն որևէ առանձնա​հատկու​թյուններ և էլ. համակարգում մուտքագրվում են որպես “գրություններ”:

Տվյալ մարմինն իր հայեցողությամբ  իր մոտ ընդունվող գործավարության կարգում  կարող է նախատեսել նման ենթակետ:


	
	
	2. Կարգի 21-րդ կետում “ընդունման-հանձման ակտերի” բառերից հետո առաջարկում ենք լրացնել “դատական,  ծանուցագրեր, հայցադիմումներ և դատավարության հետ կապված այլ փաստաթղթեր” բառերը:
	Չի ընդունվել: Կետը խմբագրվել է, սակայն,  կարգի 22-րդ կետը հնարավորություն է  տալիս տվյալ մարմնին իր հայեցողությամբ  գործավարության իր կարգում  նախատեսել էլ. համակարգով չմուտքագրվող փաստաթղթերի այլ թվարկում:

	
	
	3.Կարգի 39-րդ կետը առաջարկում ենք հանել, քանի որ այն Նախագծի կարգավորման առարկա չէ, այդ հարցերը արդեն իսկ կարգավորված են “Իրավական ակտերի մասին”  ՀՀ օրենքով:
	Կետը խմբագրված է:

	
	
	4. Կարգի 62-րդ, 63-րդ և 64-րդ կետերն առաջարկում ենք խմբագրել, քանի որ դրանք հակասում են միմյանց:
	Կետը խմբագրված է:

	
	
	5. Կարգի 72-րդ կետի կապակցությամբ անհրաժեշտ է նկատի ունենալ, որ ստորաբաժանումները կնիքներ չեն ունենում: Համաձայն “Պետական կառավարչական հիմնարկների մասին” ՀՀ օրենքի 3-րդ հոդվածի 5-րդ մասի կնիք ունենում է պետական կառավարչական հիմնարկը: Նույն օրենքի 9-րդ հոդվածի 5-րդ մասի համաձայն  կնիք կարող է ունենալ պետական կառավարչական հիմնարկի առանձնացված ստորաբաժա​նումը: Բացի այդ պարզ չէ  փաստաթղթի թղթային տարբերակի կնիքով վավերացման անհրաժեշտությունը և նպատակը:
	Խմբագրված է կարգի 70-րդ կետում “համապատասխան ստորաբաժանման” բառերը փոխարինվել են “պատասխա​նատու ստորաբաժան​ման” բառերով:



	
	
	6. Կարգի 68-րդ կետում  առաջարկում ենք  “ուղարկում է շահագրգիռ և իրավաբանական ստորաբաժանումների” բառերից առաջ ավելացնել անհրաժեշտության դեպքում“ բառերը, քանի որ ոչ բոլոր դեպքերում է, որ ելից փաստաթղթերի դեպքում անհրաժեշտ է այլ ստորաբաժանումների դիրքորոշումները: Նշված դրույթի ընդունման դեպքում փաստաթղթի ելքի շրջանառությունը կդառնա ժամանակատար:
	Ընդունվել է` խմբագրվել է:  

	17.
	ՀՀ արտաքին գործերի նախարարություն
	1. Նկատի ունենալ ՀՀ ԱԳՆ-ի առանձնահատկությունները, մասնա​վորա​պես, ԱԳՆ համակարգում  ՀՀ դիվանագիտական ներկայա​ցուց​​չություն​​ների և հյուպատոսական հիմնարկների ընդգրկված լինելը, ինչպես նաև  ՀՀ Նախագահի ս.թ. սեպտեմբերի 1-ին կայացած դեսպան​ների հավաքին հնչեցված` ՀՀ ԱԳՆ և դեսպանությունների գործա​վարության կարգը լրա​մշակելու վերաբերյալ հանձնարարականը, առաջարկում ենք, որպեսզի արձանագրային որոշման մեջ արտացոլվի այդ հանգամանքը:

Այսպես, առաջարկում ենք  որոշման նախագծի 2-րդ կետը “պաշտ​պանու​թյան նախարարի” բառերից հետո լրացնել “արտաքին գործերի նախարարի” բառերը, ինչպես նաև որոշման նախագիծը լրացնել հետևյալ խմբագրությամբ նոր կետով`

“3/ ՀՀ արտաքին գործերի նախարարին` ՀՀ դիվանագիտական ներկայա​ցուցչու​թյունների և հյուպատոսական հիմնարկների առանձնա​հատկու​թյունները հաշվի առնելով` ՀՀ արտաքին գործերի նախա​րարու​թյան ներքին գործավարության կարգն ընդունելուց հետո, վերջի​նիս պատճենը ներկայացնել ՀՀ կառավարության աշխատակազմ”
	Չի ընդունվել: Տվյալ մարմինն իր մոտ առկա առանձնահատկություն​ները հաշվի առնլով պետք է հաստատի  կամ լրամշակի գործավարության իր կարգը:

	
	
	2. Ընդունելով հանդերձ, որ կարգն օրինակելի է, անհրաժեշտ ենք համարում կարգն առավել հասկանալի դարձնելու և հետագայում դրա պատշաճ կիրառումն ապահովելու նպատակով, տալ որոշ հասկացու​թյունների սահմանումները, մասնավորապես` գործավարության համար պատասխանատու ստորաբաժանում, գործավարության համար պա​տաս​խանատու պաշտոնատար անձ, համապատասխան ստորաբա​ժանում, հասցեատեր, համակարգող, կատարող ստորաբաժանում, շահագրգիռ ստորաբաժանում, էլեկտրոնային փաստաթղթաշրջանառու​թյուն և այլն:
	Խմբագրված է: 

	
	
	3. Կարգի 4-րդ կետում անհրաժեշտ է հստակեցնել  կնիքի վավերության հարցը, քանի որ էլեկտրոնային փաստաթղթերում ներկայումս կնիք չի օգտագործվում:
	Խմբագրված է: 

	
	
	4. Կարգի 10-րդ կետի 1-ին, 2-րդ և 3-րդ ենթակետերն անհրաժեշտ է հստակեցնել, քանի որ, որպես կանոն, պետական կառավարման մարմինները օրենքների և այլ իրավական ակտերի պաշտոնական տեքստերը ստանում են “ՀՀ պաշտոնական տեղեկագրով”, և միայն տվյալ մարմնին ուղղակիորեն վերաբերող` ՀՀ Նախագահի հրամանագրերը, կարգադրությունները կամ ՀՀ կառավարության և ՀՀ վարչապետի որոշումներն են ուղարկվում առանձին համապատասխան աշխատակազմերից:

Թերևս, կարգում, որպես մտից փաստաթղթեր, պետք է նախատեսել վերը նշված ակտերի նախագծերը, եթե իհարկե կարգը մշակողները “գրություններ” հասկացության ներքո արդեն նկատի չունեն դրանք:
	Ընդունվել է` խմբագրվել է:

	
	
	5. Կարգի 20-րդ կետը հստակեցնել` նկատի ունենալով “Տեղեկատվու​թյան ազատության մասին”, ինչպես նաև` “Վարչարարու​թյան հիմունքների և վարչական վարույթի մասին” ՀՀ օրենքների պահանջները:
	Խմբագրված է:

	
	
	6. Կարգի 21-րդ կետում  “պայմանագրերի” բառից հետո անհրաժեշտ է ավելացնել “լիազորագրերի” բառը:
	Չի ընդունվել: Կետը խմբագրվել է, սակայն կարգի 22-րդ կետը հնարավորություն է  տալիս տվյալ մարմնին իր հայեցողությամբ  գործավարության իր կարգում  նախատեսել էլ. համակարգով չմուտքագրվող փաստաթղթերի այլ թվարկում:

	
	
	7.Կարգի 22-րդ կետում նշված ակտերը չպետք է միայն իրավաբա​նական ստորաբաժանմանը տրամադրվեն: Այդ ակտերը կարող են կատարման նպատակով` անհրաժեշտ լինել նաև այլ ստորաբաժանումների ևս:
	Չի ընդունվել: Նպատակահարմար է, որպեսզի բոլոր իրավական ակտերը պահպանվեն իրավաբանական ստորաբաժանումներում, սակայն ըստ անհրաժեշտության, վերադարձնելու պայմանով  տրամադրվեն տվյալ մարմնի բոլոր աշխատողներին:   

	
	
	8. Կարգի 39-րդ կետը անհրաժեշտ է շարադրել հետևյալ խմբագրու​թյամբ`

“ՀՀ կառավարության քննարկմանը ներկայացվող նախագծի հետ միաժամանակ էլեկտրոնային տարբերակով ՀՀ կառավարության աշխա​տակազմ են ներկայացվում հետևյալ փաստաթղթերը”:

Միաժամանակ տվյալ կետով սահմանված ցանկն անհրաժեշտ է համապատասխանեցնել “Իրավական ակտերի մասին” ՀՀ օրենքի 28-րդ հոդվածին:
	Կետը խմբագրված է:

	
	
	9. 5-րդ գլխում անհրաժեշտ է առանձնահատկություններ սահմանել տարբեր տեսակի հրամանների համար, որոնք կարող են լինել ինչպես նորմատիվ, այնպես էլ անհատական կամ ներքին”

Կարգի 55-59 կետերում հրամանների նախագծերի պատրաստման և   համաձայնեցման վերաբերյալ մանրամասնությունների անհրաժեշտու​թյուն չկա:
	Չի ընդունվել:  Անկախ իրենց բնույթից` անհատական և ներքին իրավական ակտերն, էլ. փաստաթղթաշրջա​նառության համակարգում ունեն նույն շարժը: 

Չի ընդունվել: Նման մանրամասնու​թյունները բխում են սույն կարգի շարադրման ընդհանուր տրամաբանությունից:



	
	
	10.Կարգի 62-րդ կետն անհրաժեշտ է խմբագրել, քանի որ մեր կարծիքով, բոլոր հրամանները պետք է պահպանվեն մեկ ստորաբաժանումում` անձնակազմի կառավարման վարչությունում:
	Չի ընդունվել: 

	
	
	11. Կարգի 66-րդ կետում նշվող “Ներքին գործածության” հասկացու​թյունն անհասկանալի է: Եթե խոսքը գնում է ներքին իրավական ակտերի մասին, ինչպես այն սահմանված “Իրավական ակտերի մասին” օրենքում, ապա պետք է  հստակորեն դա նշել: 
	Ընդունվել է` խմբագրվել է:

	
	
	12. Ցանկացած ելից գրություն իրավաբանական ստորաբաժանման համաձայնեցմանը ներկայացնելը նպատակահարմար չէ:
	Խմբագրված է:


	
	
	13. Կարգի 76-րդ կետը նպատակահարմար է հանել:
	Չի ընդունվել, քանի որ չի հիմնա​վորվել նպատակահարմարու​թյունը:

	18.
	ՀՀ մշակույթի նախարարություն
	Նպատակահարմար ենք գտնում որոշ չափով հստակեցնել, հնարա​վորության դեպքում միմյանցից տարանջատել և ցանկալի կլիներ միանշանակ ձևով օգտագործել “Կարգում” առկա բազմաթիվ տերմին​ները (օրինակ` ստորաբաժանում, ստորաբաժանման կնիք, վարչություն, բաժին, պատասխանատու պաշտոնատար անձ, պաշտոնա​տար անձ, պաշտոնատար անձի տեղակալ, համակարգող, մարմնի ղեկավար, ձևաթուղթ, հրամանի ձևաթուղթ, համարակալված ձևաթուղթ և այլն), որոնց կիրառումը մի շարք դեպքերում կարող է չհամապատաս​խանել “Կարգում’ արտահայտվող որոշ մտքերի բովանդակությանը և իմաստին, իսկ երբեմն նաև կրկնվում տարբեր իմաստներով: 
	Նշված տերմիններից շատերը  կարգում հիշատակվում են հստակ, որն անկասկած թյուր ըմբռնման հիմք  չի տալիս: Կարգի որոշ կետեր խմբագրվել են առավել ճիշտ ու հստակ տվյալ մտքերի ընկալումն դարձնելու նպատակով: 

	19.
	ՀՀ էկոնոմիկայի նախարարություն
	1. Օրինակելի կարգի նախագծի 3-րդ գլխի 37-րդ կետը շարադրել հետևյալ խմբագրությամբ`

“Խորհրդակցության արդյունքում լրամշակված նախագիծը կատարող ստորաբաժանումը ներկայացնում է շահագրգիռ ստորաբաժանումների, իրավաբանական վարչության և տվյալ ոլորտը համակարգողի համա​ձայնեցմանը, նրանց համաձայնությունը ստանալուց հետո այն ներկայաց​նում է աշխատակազմի ղեկավարին”
	Ընդունվել է կետը խմբագրվել է:

	
	
	2. Նախագծի 3-րդ գլխի 38-րդ կետը շարադրել հետևյալ խմբագրությամբ`

“ՀՀ կառավարության քննարկմանը ներկայացնելու համար համա​ձայնեցված նախագիծը կատարող ստորաբաժանումը ներկայացնում է աշխատակազմի ղեկավարին` մարմնի ղեկավարի հաստատմանը ներկայացնելու համար”:
	Ընդունվել է կետը խմբագրվել է:

	
	
	3. Նախագծի 4-րդ գլխի 42-րդ կետը շարադրել հետևյալ խմբագրությամբ`

“Հավաքն իրականացնող ստորաբաժանման ղեկավարը շահագրգիռ ստորաբաժանումների կատարած աշխատանքի արդյունքում ձևա​վորված փաստաթուղթը ուղարկում է իրավաբանական վարչությանը, այսուհետ այն ավարտուն տեսքով ուղարկում համա​ձայնեցման համա​պատասխան ոլորտը համակարգողին համաձայնության դեպքում այն ներկայացվում է աշխատակազմի ղեկավարին` մարմնի ղեկավարի հաստատմանը ներկայացնելու համար”:
	Չի ընդունվել: Միտքը հստակ ձևակերպված չէ:

	
	
	4. Նախագծի 4-րդ գլխի 47-րդ կետը շարադրել հետևյալ խմբագրությամբ`

“Առաջարկություններ և դիտողություններ չունենալու դեպքում համա​կարգողը փաստաթուղթը ետ է վերադարձնում հանձնարարականը ստացած ստորաբաժանման ղեկավարին, որն էլ այն ներկայացնում է աշխատակազմի ղեկավարին` մարմնի ղեկավարի հաստատմանը ներ​կայացնելու համար”


	Ընդունվել է մասնակի` կետը խմբագրվել է:

	20.
	ՀՀ քաղաքաշինության նախարարություն
	1. 11-րդ կետից հանել “նշելով համակարգի կողմից պահանջվող անհրաժեշտ տեղեկատվությունը” բառերը:
	Չի ընդունվել:

	
	
	2. 12-րդ “Գրանցված” բառից հետո լրացնել “թղթային” բառով:
	Խմբագրված է:

	
	
	3. 39-րդ կետից հանել “ե” ենթակետը, քանի որ “ՀՀ կառավարության` օրենքի ուժ ունեցող որոշում”  իրավական ակտ տեսակ “Իրավական ակտերի մասին” ՀՀ օրենքով նախատեսված չէ:
	Կետը խմբագրված է:

	
	
	4. 44-րդ կետում “սահմանվում է 15” բառերից հետո ավելացնել “աշխատանքային” բառը:
	Ընդունվել է: Խմբագրվել է:

	
	
	5. 62-րդ, 64-րդ և 74-րդ կետերում “վարչության” բառը փոխարինել “ստորաբաժանման” բառով, քանի որ ոչ բոլոր մարմիններում անձ​նակազմի կառավարման ստորաբաժանումն ունի վարչության կարգա​վիճակ:
	Ընդունվել է: Խմբագրվել է:

	
	
	6. 63-րդ կետը հանել”
	Խմբագրված է:

	
	
	7. 68-րդ կետում “աշխատակազմի ղեկավարի տեղակալի” բառերից հետո ավելացնել “տեսչության պետի, գործակալության պետի” բառերով:
	Ընդունվել է: Խմբագրվել է:

	
	
	8. 73-րդ, 74-րդ, 75-րդև 76-րդ կետերը հանել:
	Չի ընդունվել:

	
	
	9. Կարգում ընդգրկված չէ ՀՀ կառավարության 2002 թվականի հունիսի 20-ի N 890-Ն որոշմամբ հաստատված կարգի “VII. Փաստաթղթերի պահպանում” բաժինը:
	Խմբագրված է:Կարգը լրացվել է  նոր բաժնով:

	21.
	Պետական եկամուտների կոմիտե
	1. Որոշման նախագծի 2-րդ կետը “տնօրենի” բառից հետո լրացնել “քրեական վարույթ իրականացնող պետական կառավարման մարմին​ների ղեկավարների” բառերով:

Որոշմամբ հաստատվող կարգի դրույթները կիրառելի չեն նաև վարչական իրավախախտումների վարույթների, հարկային և մաքսային հսկողության իրականացման ընքացքում ստուգման հանձնարարա​կանների և հրամանների նախապատրաստման, համաձայնեցման, ընդունման և կատարման ապահովմանը ներկայացվող պահանջների նկատմամբ, նշված վարույթները կարգավորվում են  առանձին օրենք​ներով և ենթաօրենսդրական ակտերով, և նախագծով ներկայաց​ված կարգի կիրառման դեպքում կարող են հակասություններ առաջանալ սահմանված ընթացակարգերի հետ: 

Միաժամանակ անհրաժեշտ է նկատի ունենալ, որ ՀՀ կառավարության 2008 թվականի սեպտեմբերի 4-ի թիվ 1005-Ն որոշմամբ հաստատված ՀՀ ԿԱ պետական եկամուտների կոմիտեի կանոնադրության 18-րդ կետի     2-րդ ենթակետի համաձայն կոմիտեի ընթացիկ գործունեությունը ղեկավարում է կոմիտեի նախագահը:
	Համաձայն ՀՀ քրեական դատավարու​թյան օրենսգրքի 6-րդ հոդվածի 1-ին մասի 30-րդ կետի քրեական վարույթ իրականացնող մարմինը` դատա​րանն է, իսկ քրեական գործի մինչդա​տա​կան վարույթում` հետաքննության մարմինը, քննիչը, դատախազը: Սույն ոլորտի հիմնական իրավական ակտ համարվող ՀՀ քրեական դատա​վարու​​թյան օրենսգրքում ամրագրված չէ  “քրեական վարույթ իրականացնող պետական կառավարման մարմին” հասկացությունը: 

ՀՀ կառավարության 2008 թվականի սեպտեմբերի 4-ի թիվ 1005-Ն որոշմամբ հաստատված ՀՀ ԿԱ պետական եկամուտների կոմիտեի կանոնադրության 18-րդ կետի 2-րդ ենթակետն սույն կարգի ընդունման դեպքում չի դադարի գործել:

	
	
	2. Կարգի նախագծի 39-րդ կետի դրույթները դուրս են ներքին գործավարության կարգավորման հարցերի շրջանակից, քանի որ “Իրավական ակտերի մասին” ՀՀ օրենքով և ՀՀ Նախագահի 2007 թվականի հուլիսի 18-ի թիվ 174-ՆՀ հրամանագրով  սահմանված է իրավական ակտերի նախագծերի և կից փաստաթղթերի ցանկը և դրանց շրջանառության իրականացման կարգը:
	Կետը խմբագրված է:

	
	
	3. 11-րդ կետի կրկնությունից խուսափելու համար 14-րդ կետը հանել նախագծից:
	Չի ընդունվել: Կարգում ամրագրված այս  2 կետերը չեն կրկնում միմյանց: Կարգի  նախկին 11-րդ կետը վերա​բերում է կարգի 10-րդ կե​տում նախա​տեսված մտից փաստա​թղթերին, իսկ նախկին 14-րդ կետը “դիմումներին, առաջարկու​թյուն​ներին և բողոքներին”:   

	
	
	4. 5-րդ բաժնում կիրառվող “հրամանների համարակալում” բառերը փոխարինել “հրամանների հաշվառում” բառերով:
	Չի ընդունվել, քանի որ կարգի սույն կետը չի հակասում “Իրավական ակտերի մասին” ՀՀ օրենքի 38-րդ հոդվածին: 

	
	
	5. 63-րդ և 64-րդ կետերում “հրաման” բառից առաջ ավելացնել “անձնա​կազմի վերաբերյալ”
	Չի ընդունվել: 63-րդ կետը հանվել է, իսկ 64-րդը` խմբագրվել:

	
	
	6. 68-րդ կետում “շահագրգիռ” բառից առաջ լրացնել “անհրաժեշտության դեպքում” բառերը, քանի որ ոչ բոլոր դեպքերում է ելից գրությունը ներկայացվում այլ ստորաբաժանումների, այդ թվում` իրավաբանական ստորաբաժանման համաձայնեցմանը:
	Խմբագրված է:

	
	
	7.  72-րդ կետում վերանայել ելից փաստաթուղթը համապատասխան ստորաբաժանման կնիքով հաստատելու պահանջը, քանի որ ոչ բոլոր ստորաբաժանումներն են կնիք ունենում և համաձայն գործավարական կանոնների կնիքը ոչ բոլոր փաստաթղթերի համար է անհրաժեշտ:
	Խմբագրված է:

	
	
	8. 73-76-րդ կետերում ձևաթղթերի վերաբերյալ դրույթները անհրաժեշտ է կամ հստակեցնել կամ հանել:
	Չի ընդունվել: Դրանք շարադրված  են հստակ:

	
	
	9. Կարգի նախագծում կիրառված են չսահմանված տերմիններ հասկացություններ, օրինակ փաստաթղթի չեղարկում, արխիվացում /27-րդ կետում այն վերաբերում է մերժված էլեկտրոնային նախագծին, իսկ 62-րդ կետում` թղթե հիմքով հրամաններին/
	Խմբագրված է:

	
	
	10. Նախագծում պաշտոնատար անձ, ստորաբաժանում, համակարգող, հասցեատեր և այլ հասկացությունների կիրառումը տարաբնույթ ընկալման տեղի է տալիս, անհրաժեշտ է հստակեցնել դրանք:
	Խմբագրված է:

	22.
	Անշարժ գույքի կադաստրի պետական կոմիտե
	Նախագծի 39-րդ կետի “ե” ենթակետն հանել, քանի որ ՀՀ Սահմանա​դրության 2005 թվականի նոյեմբերի 27-ի փոփոխություններով հանվել է ՀՀ Սահմանադրության 78-րդ հոդվածը, որի համաձայն կառա​վարության գործունեության ծրագրի օրենսդրական ապահովման նպատակով Ազգային ժողովը կարող է լիազորել կառավարությանը` ընդունել օրենքի ուժ ունեցող որոշումներ, ինչպես նաև  2006 թվականի դեկտեմբերի 25-ի “Իրավական ակտերի մասին” ՀՀ օրենքում փոփոխու​թյուն  և լրացում կատարելու մասին ՀՀ ՀՕ-35-Ն օրենքի 7-րդ հոդվածով ուժը կորցրած է  ճանաչվել սույն օրենքի 10-րդ հոդվածը, որով վերացվել է ՀՀ կառավարության օրենքի ուժ ունեցող որոշումները` որպես առան​ձին իրավական  ակտի տեսակ:
	Կետը խմբագրված է:

